
Léif Kanner,

Dëst Buch schenken Iech Leit aus Däitschland, Frankräich, Lëtze-
buerg, Holland a Schottland. Si schaffen zesummen fi r datt d’Flëss 
an d‘Baachen esou propper wéi méiglech ginn. D’europäesch Union 
ënnerstëtzt e Projet op deem Wëssenschaft a Waasserwirtschaft 
zesumme schaffen an erausfanne wëlle wéi een di klengst Schued-
stoffer aus dem Ofwaasser kritt.

Mir hunn dëst Buch a vill Sproochen iwwersat fi r datt d’Kanner aus 
Europa léiere kënne wéi een zesummen d’Waasser besser schütze 
kann.

Wann all d‘Kanner aus Europa op d’Gewässer oppassen, wäerte mir 
an Zukunft propper Waasser a schéi Flëss a Baache fi r ze spillen 
hunn.

Mir wënschen Iech vill Spaass beim Liesen! 



D’Flosspiraten dat sinn d’Kezia, de Salim an d’Ariana. 
Si wunnen um Floss a fannen dat et do ni langweileg ass. 
Haut maache si eng besonnesch Entdeckung. „Kuckt emol 
hei! Dohannen blénkt a glënnert eppes an der Sonn“, rifft 
Kezia. „Wat soll dat wuel sinn?“, wëll d’Ariana 
wëssen. Opgereegt rennt de Salim lass. 
„Dat ass bestëmmt e Schatz!“

„Dat ass kee Schatz“, laacht d’Ariana dat nach ganz 
ausser Otem ass. Virwëtzeg kucken d’Flosspiraten eng 
eidel Medikamentskëscht. „O jee, hoffentlech sinn d’Pëllen 
net an d’Waasser gefall. Dat wär net gutt“, seet de Salim. 
„A fi rwat?“, well Kezia wëssen.



„Meng Elteren an ech hunn e Reportage um Fernseh 
gesinn“, erzielt de Salim. „Fuerscher hu festgestallt, dat 
och ganz modern Kläranlagen net all Schuedstoff aus dem 
Ofwaasser erausfi ltere kënnen. Kleng Medikaments reschter 
kommen esou ëmmer méi oft an d‘Flosswasser wat fi r 

d’Deieren op Dauer schiedlech ass.“

„Wat mengs du domat?“, freet d’Ariana virwëtzeg. „Et ass 
dach kloer!“, äntwert de Salim. „Denk dach nëmmen un 
d’Fësch di am Waasser all déi Stoffer zou sech huelen an 
dowéinst krank ginn.“



„Bon, jiddereen huet doheem Medikamenter déi net méi 
benotzt ginn well een erëm gesond ass oder well se ze al 
gi sinn an net méi däerfen geholl ginn“, seet de Salim.

„Wat kann een dann dergéint maachen?“, well d’Ariana 
wëssen. „Eigentlech“, seet de Salim „ass dat guer net esou 
schwéier. Et muss een einfach kucken dat keng Medikamenter 
an d’Waasser kommen.“ „An wéi soll dat goen?“ well d’Kezia 
wëssen an weist op déi eidel Packung.



„Wat wichteg ass, ass 
datt een d’Pëllen net an 
d’Toilette geheit oder 
Drëpsen an de Spullsteen 
kippt! Fir eis Ëmwelt 
ass et besser wann 
d’Medikamentsrechter 
getrennt gesammelt an 
entsuergt ginn.“

„Doheem passe mir jo och op. Wéi ass et awer am Spidol?“, 
iwwerleet d’Kesia. „Dat ass eng gutt Fro“, mengt de Salim, 
„do huelen d’Patiente jo eng ganz Rei vu Medikamenter. 
A mir wëssen datt kleng Reschter dovun aus dem Kierper  
eliminéiert ginn.“



Zum Schluss sinn sech d’Flosspiraten eeneg: 
Wat méi Mënschen op de richtegen Ëmgang mat de 
Medikamenter oppassen, wat besser et fi r eis Ëmwelt ass!

„Wou meng Bom am Spidol war, huet se virun enger 
Ënnersichung missten extra Drëpsen huelen“, erzielt 
d’Ariana. „Ausserdeem, war fi r all Patient deen dëst 
Medikament geholl huet eng extra Toilette do. Op dëser 
Toilette gëtt d‘ Ofwaasser fi r de Sondermüll gesammelt 
an esou kënnt näischt dervun an d’Waasser.“



Dëst Buch ass am Kader vum INTERREG IVB Projet noPills 
(www.no-pills.eu) verëffentlecht.

D’Partner vum Projet sinn ëffentlech Institutiounen an 
ënnersichen wou d’Reschter vu Medikamenter hier kommen 
an Méiglechkeet se aus dem Ofwaasser ze kréien.

Mol hei eppes Schéines!

